
Ushbu darslik pedagogika oliy o‘quv yurtlarining «Biologiya» bakalavriat
yo‘nalishi talabalari uchun mo‘ljallangan bo‘lib, unda bo‘lg‘usi biologiya
o‘qituvchilarining ilmiy-metodik tayyorgarligini orttirish, ularning raqobat-
bardoshligini ta’minlash, pedagogik faoliyat uchun zarur bo‘igan zamonaviy
metodik bilim, ko‘nikima va malakalarni tarkib toptirishga imkon beradigan
biologiya ta’limi jarayonida pedagogik munosabatlarni insonparvarlashti-
rish va demokratlashtirish, o‘qitishni differensiallashtirish va individual-
lashtirish, rivojlantiruvchi ta’lim, didaktik o‘yin, muammoli, modulli
ta’lim, hamkorlikda o‘qitish, loyihalash texnologiyalaridan foydalanish,
an’anaviy ta’lim texnologiyasini takomillashtirish masalalari o‘rin olgan.

Mazkur darslikdan ilmiy tadqiqotchilar, tabiiy fan o‘qituvchilarining
malakasini oshirish va qayta tayyorlash kurs tinglovchilari ham foydalanishi
mumkin.

SO‘ZBOSHI

«Ta’lim to‘g‘risida»gi Qonun va Kadrlar tayyorlash milliy dasturida
uzluksiz ta’lim o‘quvchilarni o‘quv fanlari bo‘yicha muayyan bilimlarni
egallashlari barobarida, ularning bilim olishga bo‘lgan ehtiyoji, mustagil
va ijodiy fikrlash, tashkilotchilik qobiliyatlari, amaliy tajriba va mehnat
ko“nikmalarini rivojlantirish, milliy va umuminsoniy qadriyatlarga asos-
langan ma’naviy-axloqiy fazilatlarni, atrof-muhitga ongli munosabatni
tarkib toptirishi lozimligi qayd etilgan.

Shuningdek, o‘quvchilarni ma’naviy-axloqiy tarbiyalash va ta’lim-
tarbiya ishlarining samarali shakllari va usullarini ishlab chiqish, ularni
amaliyotga joriy etish korsatilgan. Bu vazifalarni amalga oshirish uzluksiz
ta’lim tizimida pedagogik faoliyat ko‘rsatadigan o‘qituvchilar zimmasiga
yuklanadi.

Shu sababli, uzluksiz ta’lim tizimi uchun biologiyadan zamon
talablariga javob beradigan, ijodkor va ijtimoiy faol, ragobatbardosh
pedagogik kadrlar tayyorlash magsadida bakalavriat yo‘nalishi «Biolo-
giya va inson hayotiy faoliyati muhofazasi» mutaxassisligi o‘quyv rejasiga
«Biologiyani o‘gitishda pedagogik texnologiyalardan foydalanish» o‘quv
kursi kiritildi.

Mazkur kurs bo‘yicha o‘quv adabiyotlari mavjud bo‘lmaganligi
sababli, ushbu darslik tayyorlandi.

Darslikni yaratishda respublikamizda gabul gilingan «Uzluksiz ta’lim
tizimi uchun o‘quv adabiyotlarining yangi avlodini yaratish Konsep-
siyasisga asoslanildi. Jumladan, darslik o‘quv qo‘llanmalarining bir
turi ekanligini hisobga olgan holda, unga qo‘yiladigan umumiy va oliy
o‘quv yurti o‘quv adabiyotlariga qo‘yiladigan o‘ziga xos talablarga
amal qilindi.

Darslikda biologik ta’lim jarayonida hamkorlik pedagogikasiga
asoslanish, har bir darsda zamonaviy pedagogik texnologiyalardan
foydalanish, o‘quvchilarda mustaqil va ijodiy fikrlashni rivojlantirish,

‘vatanparvarlik va milliy g‘ururni shakllantirish, mustaqillik tamoyillari

va Ona-Vatanga sadoqat, milliy va umuminsoniy qadriyatlar ruhida
tarbiyalash, ma’naviy-axloqiy fazilatlarni shakllantirish, tabiatga ongli
munosabatni tarkib toptirish, shuningdek, ushbu kursni o‘qitishda
bo‘lg‘usi biologiya o‘gituvchilarida pedagogik faoliyat uchun zarur
bo‘ladigan metodik bilim va ko‘nikmalarni shakllantirish masalalariga
e’tibor qaratildi.

Darslikda har bir mavzuga oid ma’ruza va laboratoriya mashg‘ulot-
larida foydalanish uchun zarur bo‘lgan «Talabaning o‘z-o°zini nazorat
qilishiga mo‘ljallangan modul dasturlari», ta’lim-tarbiya jarayonida
nazoratni amalga oshirish maqgsadida savollar, test-topshiriglari berildi.

Darslik birinchi marta chop etilayotganligi sababli, kamchiliklardan
xoli bo‘Imasligi tabiiy, shu sababli hamkasblar tomonidan bildiriladigan
fikrlar uchun avvaldan minnatdorchilik bildiramiz.

BIOLOGIYANI O‘QITISHDA O‘QUVCHILARNING
BILISH FAOLIYATINI TASHKIL ETISH VA
BOSHQARISH YO‘LLARI

1. Biologiya darslarida o ‘quvchilarni to ‘lagonli o ‘quv-bilim jarayonining
subyektiga aylantirish yo ‘llari.

2. Magsadga muvofiglik, loyihalash, magsadni amalga oshirish, natijani
tahlil qilish va baholash bosqichlari.

3. Subyekt-subyekt munosabatliari.

Ta’lim jarayonida o‘quvchi o‘gituvchining bevosita rahbarligida,
ta’lim mazmuni, metodlari, vositalari va shakllari yordamida organik
olamning qonuniyatlari, hodisa va voqealarning mohiyati, o‘ziga xos
xususiyatlarini o‘rganadi va bilim, ko‘nikma hamda malakalarni
egallaydi. Bundan ko‘rinib turibdiki, o‘quvchilar uchun o‘quv jarayoni
bilish jarayoni, uning faoliyati esa bilish faoliyatidir.

O‘qituvchi ta’lim jarayonida o‘quvchilaming bilish faoliyatini tash-
kil etadi, boshqaradi, nazorat giladi, baholaydi va o‘qitishdan ko‘zda
tutilgan ta’limiy, tarbiyaviy va rivojlantiruvchi magsadlarni amalga
oshirish orqali shaxsning har tomonlama rivojlanishiga zamin yaratadi.

O‘qituvchi uchun ta’lim jarayoni o‘quvchilarning faoliyati bilan
uzviy bog‘langan va mazkur jarayonni tahlil qiladigan, umumlashtirib,
tegishli hollarda o‘zgartirishlar kiritadigan ish jarayoni, kasbiy pedagogik
faoliyati sanaladi.

Darsda o*quvchilarning bilish faoliyati va o‘gituvchining pedagogik
faoliyati bir-biriga uyg‘un ravishda tashkil etilgandagina o‘gitishdan
ko‘zda tutilgan maqsadlarga erishish mumkin.

O‘quvchilarning bilish faoliyatini tashkil etish va boshqgarish dars
strukturasining asosini tashkil etadi. Shu sababli bu masalani chuqurroq
o‘rganish maqgsadga muvofiq.

Polshalik didaktik olim V.Okonning «Umumiy didaktikaga kirish»
nomli (Beemenne B ob1ryro nunakTuKy) kitobida o‘quvchilaming bilish
faoliyatini tashkil etishning quyidagi yo‘llari ko‘rsatilgan:

1. Bilimlarni o¢zlashtirish jarayonida o‘quvchilarning bilish faoliyati
quyidagi bosgichlarda tashkil etiladi:

e o‘quv materiali bilan dastlabki tanishish;

e o‘quv materiallarini o‘rganish;

